
چالاكوانــان و پارێــزه ر و ژنانــى خاوه نكار له  گه رمیــان، باس له  
دیارتریــن ئه و كێشــانه  ده كه ن كــه  روبه ڕوى ژنان لــه  ناوچه كه دا 
ده بێتــه وه ، ئاماژه  به وه ده كه ن له  هه ندێك ئاســت و بواردا دۆخی 
مافه كانى ژنان چونه ته  پێشــه وه ، هه روه ك له  زۆر ئاست و بواری 
دیكه شــدا ره وشــه كه  یان وه كوخۆی ماوه ته وه ، یان پاشه كشــه ى 

كردوه .
ماڵپه ڕ و دیجیتاڵ میدیای نه وژین، به بۆنه ى رۆژى جیهانى ژنانه وه ، 

گفتوگۆیه كــى له  رێكه وتــى )2022/3/7( له  هۆڵی رادیۆی ده نگ 
له  كه لار ئه نجام دا.

گفتوگۆكــه  به  به شــداری هه ریه كه  له : )له یــا ئه حمه د - چالاكى 
ژنان، به ناز ئه حمه د - پارێزه ر، ســارا مه جید - خاوه نكار و هه یفا 
مه جید - چالاكی ژنان( و به ڕێوه بردنى: زریان محه مه د، به ڕێوه چو.
پوخته یــه ك له  دیارترین ســه رنجه كانى به شــدارانى گفتوگۆكه ، له  

خواره وه  ده خه ینه ڕو.

1. پێشه كى

زۆرجــار جه خــت لــه وه  ده كرێته وه  بۆنــى ئابورییه كى ســه ربه خۆ 
به شــێكى كێشــه كانى ژنــان چاره ســه ر ده كات، چونكــه  ده توانن 
پێــى بژێت، خاوه نكارێكیش جه خت لــه وه  ده كاته وه  بونى ئابورى 

سه ربه خۆ زۆر گرنگه  بۆ ژنان.
ســارا مه جید، خاوه نى دایه نگه ى هه پى ده ى ناحكومى له  كه لار، 
ده ڵێت: »بونى ئابورییه كى سه ربه خۆ بۆ ژنان زۆر گرنگه ، چونكه  
رێگــه  چاره یه  بۆ كه مبونه وه ى ئه و كێشــانه ى كــه  روبه ڕوى ژنان 

ده بێته وه «.

وتیشــى: له  گه رمیان به  تایبه تى رێژه یه كى زۆرى ژنان هاتوه نه ته  
ده ره وه  و كارده كــه ن و خاوه نــى ئابورییه كى خۆیانن، به ڵام ئه وه  
كۆمه ڵگه  نیه  تێڕوانینى بۆ كاركردنى ئافره تان گۆڕیوه ، به ڵكو ئه و 

دۆخه  داراییه  كه  هاتوه ته  ئاراوه  ناچارن ئه وه یان قبوڵ كردوه .
باســى له وه شكرد: چه ندین كه یســمان هه یه  رۆژانه  ژنان روبه ڕوى 
ئه شكه نجه  ده بنه وه  له لایه ن ره گه زى به رامبه ره وه  قبوڵى كردوه  و 
جیانه بوه تــه وه ، چونكه  ئابورییه كى ســه ربه خۆى نیه  پێى بژێت و 

مناڵه كانى پێ به خێوبكات. 

2. به ره وپێشچونى ئابورى سه ربه خۆی ژنان

چالاكوانێــك ده ڵێــت: قه یرانــى دارایی یه كێكه  له  هــۆكاره كان بۆ 
زیادبونــى حاڵه ته كانــى توندوتیــژى به رامبه ر به  ژنــان، ته نانه ت 

سه رى كێشاوه  بۆ خۆ كوشتن.
له یا ئه حمه د، چالاكوانى بوارى ژنان له  كه لار باس له وه  ده كات: 
»تاوه كو پێش قه یرانى دارایی دۆخى ژنان له  روى كۆمه ڵایه تیه وه  
بــاش بو، بــه ڵام دوابه دواى ئــه وه  دۆخه كه  خراپ بــو به  جۆرێك 
توندوتیژییــه كان زیاتربون به رامبه ر به  ژنان، له گه ڵ ســه رهه ڵدانى 

ڤایرۆسى كۆرۆنا دۆخه كه  زۆر خراپتربو«.
وتیشى: ئه و توندوتیژیانه ى كه  له  ئێستادا باوه  دابڕینى كچانه  له  

خوێنــدن كه  ئه مه  له  لادێكان زۆر زۆره ، به جۆرێك وایكردوه  رێژى 
به شــودانى كچانى خوار ته مه ن 18 ســاڵ زیاتر ببێت، ته نانه ت به  
زۆر به شودانیش هاتوه ته  ئاراوه  كه  چه ندین كه یسمان لایه ، چونكه  

بارى داراییان خراپه  و ناتوانن كچه كانیان به خێوبكه ن.
جه ختى له وه شــكردوه : زۆربه ى حاڵه ته كانى كوشتن و خۆكوشتن 
و خۆســوتاندن وهه ڵاتن له  ماڵه وه  په یوه ندى به و بابه ته وه  هه یه ، 
له به ر ئه وه ى كچان ناتوانن كێشه كانیان باس بكه ن و ده رى ببڕن 

كه  روبه ڕویان ده بێته وه .

3. قه یرانى دارایی هۆكارى سه رهه ڵدانى توندوتیژییه كانه  به رامبه ر به  ژنان

به كارهێنانــى تــۆڕه  كۆمه ڵایه تیــه كان، به پێى وتــه ى چالاكوانانى 
بواره كانــى ژنــان یه كێكــه  لــه  هــۆكاره كان بــۆ زیادبونى كێشــه  

خێزانیه كان و دروستبونى توندوتیژی به رامبه ر به  ژنان.
هه یفا مه جید، چالاكوان له  گه رمیان، وتى: »تۆڕه كۆمه ڵایه تیه كان 
له  ئێســتادا یه كێكه  له  هۆكاره كانى زیادبونى كێشــه  خێزانیه كان، 
به جۆرێــك بوه ته  هۆى هه ڵوه شــاندنه وه ى چه ندین خێزان، ئه گه ر 
به راوردێك بكرێت له گه ڵ پێشــتر كێشــه كان ئێســتا زۆر زیاترن، 
هۆكاره كه شــى خراپ به كارهێنانــى ئامێره كانى په یوه ندى كردن و 

تۆڕه كانى ئینته رنێته «.

ده شڵێت: ئه نجامدانى سیمینارى تایبه ت به و پرسه  زۆر گرنگه  به  
تایبه ت له  نێو قوتابخانه كانه وه  ده ســت پێبكرێت دواتر هاوڵاتیان 

هۆشیار بكرێنه وه .
جه ختى له وه شــكرده وه : ئاستى رۆشنبیرى خه ڵك له  چاو ساڵانى 
پێشــتر رۆشــتوه ته  پێشــه وه ، ژنان تــا راده یه كى بــاش ئازادیان 
وه رگرتــوه ، بــه ڵام ئه وه ى مایه ى تێبینیه  كه یســه كانى كوشــتنى 
ژنــان زۆر زیادى كردوه ، حاڵه ته كانى توندوتیژییه كان زۆر زیادیان 

كردوه ، هۆكاره كه شى رونه  چیه .

4. تۆڕه  كۆمه ڵایه تیه كان هۆكارێك بۆ توندوتیژی دژ به  ژنان

له باره ى )نه وژین(ـه وه 
نه وژیــن، ســه كۆیه كى رۆژنامه وانیــی ئیلیكترۆنــی تایبــه ت بــه  
پرســه كانى ژنانــه ، له لایــه ن )رادیــۆی ده نــگ( لــه  گه رمیــان 
سه رپه رشــتى ده كرێت و به  پاڵپشــتی ســندوقی نیشــتمانى بۆ 

دیموكراسی كاره كانى رایی ده كات.
ســەره تای کارەکانی )نه وژین( له  كۆتایی ســاڵی 2016 دەستی 
پێکــرد، بەشــێوەی مانگنامه یه كى چاپكراو یەکــەم ژماره ى لێ 
بڵاوكرایه وه  و پاش ده رچونى 45 ژماره  له  مانگی ئه یلولی 2020 

كۆتایــی به  وه شــانى كاغه زیــی خۆی هێنا و وه كو ســه كۆیه كى 
ئیلیكترۆنى به رده وامى به  خۆی دا.

ئــه م ســه كۆیه  گرنگیی به  هه مــو ئه و بابه ت و پرس و باســانه  
ده دات كــه  په یوه ندیدارن به  ژنان، له  ســۆنگه ى بره ودانى زیاتر 
به  دۆخی ژنان و به ره وپێشــه وه بردنى مافه كانیان و داكۆكیكردن 

لێیان.

پارێزه رێك جه خت له وه  ده كاته وه  یاســاكاتى تایبه ت به  كه یســه  
خێزانیــه كان و ژنــان لــه  هه رێمى كوردســتان پێویســته  هه موار 

بكرێنه وه ، چونكه  وه كپێویست مافى به  ژنان نه داوه .
به ناز ئه حمه د، پارێزه ر له  گه رمیان، ده ڵێت: »یاســاكانى تایبه ت 
به  پرســى ژن كه  له  دادگاكان كارى له ســه ر ده كرێت وه كپێویست 
مافــى بــه  ژن نه داوه ، پێویســته  هه موار بكرێنه وه  كه  ســاڵانێكى 
زۆره  بونیان هه یه،  به تایبه ت ماده ى 59 له  یاســاى باری كه ســى 
ژماره  188ـى ساڵى 1959 تایبه ت  به  نه فه قه ى مناڵان كه  زۆربه ى 
كێشــه كان له  دادگاكان له ســه ر مناڵه ، هه ڕه شــه  لــه  ژنان كراوه  

كــه  مناڵه كانیــان پێ ناده ن ناچاربوه  ســكاڵاى تۆمار نه كردوه  له  
به رامبــه ر ئــه و توندوتیژیانــه ى كه  به رامبه رى ئه نجــام ده درێت چ 

زاره كى چ جه سته یی«.
كه مبونــه وه   هــۆى  نه بوه تــه   یاســاكانمان  له وه شــكرد:  باســى 
حاڵه ته كانــى كوشــتنى ژنــان لــه  هه رێمــى كوردســتان، چونكه  
كه یسه كان په یوه ســت ده كه ن به یه نى كۆمه ڵایه تیه وه ، له  كاتێكدا 
به  پێى ماده ى 406 ســزاكان قورســن كه  20 ساڵ و زیندانى هه تا 

هه تایی و له  سێداره دانه .

5. یاسا رۆڵى نه بوه  له  كه مبونه وه ى حاڵه ته كانى كوشتنى ژنان له  هه رێم


